
Nunaannarmut pilersaarut immikkoortumi aalajangersimasumi nunaminertat, illuaqqat nutaat 
il.il. qanoq atorneqarnissaat, inissisimatinneqarnissaat ilusilersorneqarnissaallu pillugit aalaja-
ngersaasuuvoq. 

Nunaannamut pilersaarummiipput nassuiaat ilitsersuutitalik aammalu aalajangersakkat. 

Nassuiaatip eqqartorpai nunaannamut pilersaarutip siunertaa anguniarneqartullu, tassa immik-
koortup iluani eqqaanilu pissutsit atuutereersut, kiisalu pilersaarutip pilersaarusiornerup sinner-
anut qanoq inissisimanersoq. Nunaannarmut pilersaarummi aalajangersakkat inatsisitai pituttor-
simasuupput.  

Inatsisartut nunaminertat atorneqarnissaat pilersaarusiorfigineqarnissaallu pillugit peqqussutaat 
nr. 17,  30 oktobari 1992-imeersoq, kingornalu allannguutitaqartinneqartoq taamatullu Nalu-
naarut nr. 23, 18. november 1992-imeersoq malillugu kommunalbestyrelse nunaannarmi 
nunaminertanut, kommunimut pilersaarummi akuerisami illoqarfiup nunaqarfiullu killeqarfiata 
avataaniittunut pilersaarusiorsinnaavoq. 

Taamaattumik nunaannarmut pilersaarutissatut siunnersuut minnerpaamik tamanut saqqummi-
unneqassaaq sapaatit akunnerini 6-ini. Tamatuma kingorna akerliliissutit allannguutissatullu si-
unnersuutit kommunalbestyrelsip naliliiffigissavai. 

Nunaannarmut pilersaarut inaarutaasumik naalakkersuisunit akuersissutigineqassaaq, nunaan-
narmut pilersaarut inaarutaasumik atulersinneqarnera pillugu tamanut nalunaaruteqanngin-
nermi. Nunaannarmut pilersaarusiortoqarneranut atatillugu, nunaannarmut pilersaarusiorfim-
mut tunngatillugu nunaminertanik aqutsineq kommunip Naalakkersuisunit tigusinnaavaa. 

Nunaannarmut pilersaarummi inatsisit atugassanngortinneqartut erseqqinnerusumik eqqartor-
neqarput. 

NASSUIAAT  
Tunuliaqutaa  

Kommunalbestyrelsip annerusumik kommu-
nimi atuarfinnit atorneqartartussamik lejrsko-
limik pilersitsinissaq kissaatigigaa. Lejrskole 
pinngortitami inissisimassaaq perorsaanerlu 
eqqarsaatigalugu qanittumiittunit akornuser-
sorneqarani sammisassat ingerlanneqarsin-
naassallutik. 

Peqatigitillugu kissaatigineqarpoq, isuman-
naallisaaneq eqqarsaatigalugu, lejrskole atta-
veqaatinut pioreersunut qanittumi inissisima-
tinneqassasoq. 

Itinnerata qulaani lejrskolimik nutaamik piler-
sitsinissamut piumassarineqartit pigivai. 
Kommunalbestyrelsip kissaataa angujumallu-
gu una nunaannarmut pilersaarut matumuuna 
aalajangersarneqarpoq sumiiffimmi nunami-
nertap lejrskolitut atorneqarsinnaanera pillugu.  

 

 
Nunaannarmut pilersaarutip siunertaa 

Nunaannarmut pilersaarutip siunertaraa su-
miiffimmi lejrskoliliorsinnaanerup periarfis-
siuunnissaa. Ilutigitillugulu nunaannarmut pi-
lersaarutip qulakkiissavaa immikkoortumi al-
latut atorneqartunik pilersitsisoqannginnissaa. 

Takussutissaq 1: Sumiiffiup oqaluttuassartaanik illukut taku-
titsipput 

Takussutissaq 2: Kapisillit kangerluani Itinnerata inissisimaffia 

Peqatigitillugu nunaannarmut pilersaarutip qu-
lakkiissavaa nunaminertamut oqartussaanerup 
Naalakkersuisuniit Nuup Kommuneanut tun-
niunenqarnissaa. 

 

Immikkoortup atorneqarnera ingerlanne-
qarneralu 

Nunaannarmut pilersaarummi aalajangersar-
neqarpoq immikkoortup lejrskoleqarfissatut 
taamaallaat atorneqarnissaa taamaattorli pe-
riarfissaqarluni immikkoortumi Nuummiit Ka-
pisilinnut pisuttunut unnuisarfimmik pilersitsi-
sinnaaneq. Taamaalilluni immikkoortumut kil-
liliunneqartup iluani allatut atuinissamut ima-
luunniit aalajangersimasumik najugaqarnissa-
mut periarfissaqassanani. 

 

Immikkoortup nassuiarnera 

Nunaannarmut pilersaarusiorfik tassaavoq 
Itinnera eqqaanilu nunaminertat, illut atortullu. 
Nunaannarmut pilersaarusiorfiusup immik-
koortortaa nunap assingani 1-imi takutinneqar-
tutut killeqartinneqarpoq  nunaminertarlu 305 
ha-it missiliorlugit annertussuseqarpoq. 

Itinnera Kapisillit kangerluanniippoq nunaqar-
fimmit Kapisilinnit 10 km-it missiliorlugit un-
gasitsigisumiilluni. 

Itinnera paavata avannaatungaani qooqqersi-
manermi qoorumiippoq. Qooroq kujammut 
atuaraanni Ameralimmut appakaatissaaq. Qoo-
roq atuarlugu pisukkaanni nuannerluinnartuu-
voq. 

Itinnerata kangiani qatsiartumi taseqarpoq. 
Kuuk qooroq qiterarlugu ippoq nunataalu kan-
gianut kimmullu immikkoortillugu. 

 

Itinnerata oqaluttuassartaa 

Tuttuuteqarneq 1953-imi aallartinneqarpoq 
Norge-miit tuttunik eqqussinikkut. Jens Ro-
sing tassaavoq, saaminik peqateqarluni, tuttuu-
teqarfimmik siulliullutik ingerlatsisut. 

Takussutissaq 3: Nunaannarmut pilersaarutip killeqarfia 
illutaalu 

Takussutissaq 4: Tuttut toqunneqareeraangata sissamut ingerlaar-
titsissutaasimasoq. 

60-ikkut 70-ikkullu ingerlaneranni ajunngit-
sumik tuttuuteqarneq ingerlanneqarpoq, ukiulli 
arlallit ingerlanerlioreerluni tuttuuteqarneq 
1998-imi unitsinneqarpoq tuttuuteqarfillu ma-
tuneqarluni. 

 

Illut atortullu pioreersut  

Immikkoortumut ilisarnaataavoq tuttuuteqar-
fiusimanera, tassa ungalut, halit marluk nakku-
tilliisullu illui tassaniimmata. 

Illut atortullu pioreersut takussutissaq 6-imi 
takutinneqarput, normulersornerilu malillugit 
nassuiarneqarput. 

1. Nakkutilliisuusimasup illua B-309 1953-imi 
napparneqarpoq. Ajoraluartumilli aserorterif-
figineqarsimavoq, nalilerneqarporlu iluarsaal-
lugu atuleqqissinnaanera imminut akilersin-
naanngit. Illu isaterneqartariaqarpoq, illu taa-
matut isikkoqartillugu tikeraanut ulorianarsin-
naammat. 

2. Poortuisarfik (B-normoqanngitsoq)  aserfallas-
simasuuvoq annikitsumilli iluarsaakkaanni 
iluarsineqarsinnaalluni. Hali lejrskolip ilaatut 
atorneqarsinnaavoq, kiassagaanngitsutut sam-
misanut assigiinngitsunut atorneqarsinnaalluni. 

3. Toqoraavittaa B-279 aamma aserfallassima-
voq, iluarsaaterujussuanngikkaluarlugulu pit-
saanerulersinneqarsinnaalluni. Hali lejrskolimi 
sammisaqartitsinernut atorneqarsinnaavoq  
kiassagaanngitsutut. 

4. Ungalut 

5. Tuttunik toqutanik ingerlaartitsissutaasimasut. 
Taakku tuttuuteqarfik atuarlugu ungaluniit ha-
lit marluk aqqusaarlugit sissap tungaanut ata-
qatigiissitsisuupput. Ingerlaartitsissutaasima-
sup tuttuuteqarfik ungalusimasutulli inissisi-
mavoq ersarilluni. 

Illu atortullu 1-imiit 5-imut tassaapput oqalut-
tuarisaanermut illuliortaatsimullu pingaarute-
qarluinnartuusut. Tuttuuteqarfik sumiiffimmut 
assut pitsaaqutaavoq, tassa siusinnerusukkut 
tamaani suliaqartarsimaneq takuneqarsin-
naammat atortut ilusii malillugit. Taamaattu-
mik tuttuuteqarfiusimasup illutai ataasiakkaat 

Takussutissaq 5: Saavaniittoq: tuttuuteqarfik, poortuisarfik 
nakkutilliisullu illua. Tunua´tungaani: illu anginngitsoq tuttu-
nik paarsisut illuat, el-værki akunnittarfillu. 

Takussutissaq 6: Illut pioreersut  

Takussutissaq 7: Hali atorunnaarnikoq lejrskolimi sammisas-
sanut atorneqarsinnaasoq 

pigiinnarnissaat naleqquttuulluni, imm. 2-5-
imi taaneqartut. 

6. Innaallagissiorfiusimasoq (B-
normutaqanngitsoq) sumiiffiup ki-
taa´tungaaniittoq tuttuuteqarfiusimasup pigi-
vaa. Illu aserfallassimaqaaq isatertariaqarluni-
lu. 

7. Illuaraq akunnittarfik B-310 sumiiffiup ki-
taa´tungaaniittoq ajorisassaanngilaq Nuum-
miillu Kapisilinnut pisummik ingerlaartunut 
unnuisarfinngorsinnaalluni. 

8. Tuttunik paarsisut inaat B-295 sumiiffiup ki-
taa´tungaaniittoq aserfallassimaqaaq isaterne-
qartariaqarlunilu. 

9. Illu mikisioq B-normoqanngitsoq sumiiffiup 
kitaa´tungaaniittoq aserfallassimaqaaq isater-
neqartariaqarlunlu. 

10. Illu mikisoq B-normoqanngitsoq sumiiffiup 
kangianiittoq aserorterifigineqarsimavoq ingit-
serneqartariaqarlunilu. 

 

Lejrskoleqarfissap inissisimaffissaa 

Nunaannarmut pilersaarummi lejrskolimut sa-
naartorfissatut piukkunnartoq Sanaartorfissiaq 
A-mi atugassanngortinneqarpoq: 

Sanaartorfissiaq A tuttuuteqarfiup kuja-
taa´tungaani inissisimavoq. Nunap assingani 
2-mi pilersaarusiamut titartagaq takuuk. 

Sumiiffimmi ataasiinnarmik lejrskoliliortoqar-
sinnaavoq.  

Sanaartorfissamut A-mut eqqarsaatigineqarpoq 
tuttuuteqarfiusimasup lejrskoliliarinissaa, taa-
maalillugu tamassumap oqaluttuassartaa inger-
lateqqinneqassammat sumiiffiullu pitsaassusia 
atorluarneqarluni.  

Sanaartorfissiaq A-mi lejrskoliliornerup kin-
gunerissavaa lejrskolimut poortuisarfiusima-
sup toqoraaviusimasullu ilanngunneqarsin-
naanneri. 

Takussutissaq 8: Ungalut  

Takussutissaq 9: Immikkoortumi sanaartorfissaq A   



NASSUIAAT  
Nunaannarmut pilersaarut nr. 7, Itinnera 

 

Juuni 2007 Nuup Kommunea 7  

 

Pilersaarusiornermut allamut sanilliullugu 
Nunaannarmut pilersaarutip imai  

Kommuninut pilersaarut 

Kommunimut pilersaarummi 2005 – 2014 
Itinnera tassaavoq immikkoortoq soqutiginaa-
teqartoq, ”asiartarfittut kommunimilu pin-
ngortitap takornariaqarnermut atorneqarnissaa 
pillugu tunngaviusussaq”. Pilersaarummi ta-
kuneqarsinnaavoq Kommunalbestyrelsip kis-
saatigigaa immikkoortumut nunaannarmut pi-
lersaarusiortoqassasoq, illut pioreersut atorlu-
git soorlu lejrskoleqalernissaq eqqarsaatigalu-
gu. 

Itinnera aamma Nuup Kommuneani illuaqqat 
pillugit nalunaarusiami ilaatinneqarpoq. Tas-
sani allassimavoq tuttuuteqarfiusimasup avan-
namut kangiani sunngiffimmi illuaraqarfeqas-
sasoq. 

 

Teknikkikkut atortut allallu 

Innaallagissamik pilersuineq annerusumik se-
qernup qinngorneri atorlugit pissaaq. Lejrsko-
lip innaallagissamik pilersorneqarneranut ta-
pertatut immikkoortumi generatoriliisoqarsin-
naavoq. 

Imermik pilersuineq pissaaq Itinnerata ka-
ngiani tatsimiit aasaanerani aqqutaa atorlugu. 

 

Avatangiisimut tunngasut  

Nuup Kommuneani aasarsiortarfinni eqqakkat 
peerneqartarnissaat pillugit malittarisassat 22. 
april 2002-meersut atuupput malinneqassallu-
tillu. 

Generatorimiit nipiliorneq annikillisinniarne-
qassaaq. 

Inatsisit atuukkallartut 
Nunaannarmut pilersaarutissatut siunnersuut 
tamanut saqqummiunneqarpat, nunaminertat, 
illut atortullu nunaannarmut pilersaarummi 
ilaatinneqartut atorneqassanngillat imaluunniit 
sanaartorfigineqassanngillat nunaannarmut pi-
lersaarummi inaarutaasumi allassimasut 

unioqqutillugit. 

Inatsisit atuukkallartut atuutissapput nunaan-
narmut pilersaarutip inaarutaasumik akuersis-
sutigineqarnissaata tungaanut – taamaattorli 
siunnersuutip tamanut saqqummiunneqar-
neraniit ukioq ataaseq sivisussuseqartumik. 

 

Inatsisit atortussanngortinneqarneri 

Nunaannarmut pilersaarut Naalakkersuisunit 
akuersissutigineqarpat tamanullu saqqum-
miunneqarluni, taava nunaminertat, illut ator-
tullu nunaannarmut pilersaarummi ilaatinne-
qartut atorneqarsinnaapput imaluunniit sanaar-
torfigineqarsinnaapput taamaallaat nunaan-
narmut pilersaarummi aalajangersakkat malil-
lugit. 

Taamaattorli immikkut pisoqartillugu annikit-
suinnarmik unioqqutitsinissamut immikkut it-
tumik akuersissuteqartoqarsinnaavoq. Anneru-
sunik unioqqutitsinerit nutaamik nunaannar-
mut pilersaarusiornissamik kinguneqassapput. 

Nunaannarmut pilersaarummi nunaminertat, il-
lut atortullu pilersaarummi ilaatinneqartut pi-
lersinnissaat imaanngilaq ilumut pilersinne-
qassasut. 

Maannamut nunaminertat, illut atortullu inatsi-
sit malillugit atorneqarneri ingerlaannarsin-
naavoq. Tassa ilaatigut imaalluni nunaminer-
tat, illut atortullu inatsisit malillugit atorneqar-
neri ingerlaannarsinnaasoq akerlianilli soorlu 
allannguilluni atuineq imaluunniit nutaamik 
sanaartorneq nunaannarmut pilersaarut unioq-
qutillugu pisinnaanani. 

 

Oqallisigineqarfia akuersissutigineqarnera-
lu  

Nunaannarmut pilersaarutissatut siunnersuut 
nr. 7, Itinnera, tamanut oqallisissanngorlugu 
saqqummiunneqassaaq piffissami ulloq 9. 
maaji 2007-imiit ulloq 20. juuni 2007-ip tun-
gaanut.  

Tusarniaanerup nalaani pilersaarut pillugu 
oqaaseqaatit akerliliissutillu ataasiakkaat tigu-

neqarput. 

Kommunalbestyrelsip Nunaannarmut pilersaa-
rut nr. 7, Itinnera, ulloq 25. juuni 2007-imi su-
liarivaa akuersissutigalugulu aaqqissuinikkut 
tamanut saqqummiussamut sanilliullugu al-
lannguisoqarsinnaanera kiisalu allannguinerit 
annerit uku pisinnaasut: 

• Nunaannarmut pilersaarusiorfiup killeqar-
fia kangerliumanertalerlugu annertusitin-
neqassaaq nunaannarmut pilersaarusior-
fiusup iluani puttasoqarsinnaalersillugu. 

• Nunaannarmut pilersaarummi sumiiffiup 
kangianiittup illup B-normoqanngitsup 
peerneqartariaqarnera ingitserneqartaria-
qarneralu pillugit aalajangersaasoqassaaq. 

 

Naalakkersuisut Nunaannarmut pilersaarut nr. 
7, Itinnera, ulloq 4. juuli 2007 akuersissutigi-
vaat taamaalillunilu nunaminertamut oqartus-
saaneq Nuup Kommunea Kommunalbestyrel-
simut tunniunneqarpoq. 

 

 

 

 



  AALAJANGERSAKKAT 
Nunaannarmut pilersaarut nr.  7, Itinnera 

 

Juuni 2007 Nuup Kommunea 10  

AALAJANGERSAKKAT 
Matumuuna kommunalbestyrelsip Naalakker-
suisut nunaminertanik atuineq pilersaarusior-
nerlu pillugit peqqusutaat nr. 17, 30. oktobari   
1992-imeersoq, aamma nunaminertanik atui-
neq pilersaarusiornerlu pillugit Nalunaarut nr. 
23, 18. november 1992-imeersoq naapertorlu-
git aalajangersakkat tullinnguuttut aalajanger-
sarpai. 

 

§ 1 Nunaannarmut pilersaarutip siuner-
taa 

1.1 Nunaannarmut pilersaarutip siunertaraa: 

• qulakkiissallugu nunap asiariartarfit-
tut atorneqarnissaa, 

• qulakkiissallugu nuna artukkernagu 
atorneqarnissaa avatangiisiatalu al-
lanngutsaalineqarnissaa, 

• immikkoortumi tassani lejrskoleqa-
lernissaanik periarfissiuussinissaq, 

• qulakkiissallugu immikkoortup oqa-
luttuarisaaneranut atatillugit lejrsko-
lip inissinneqarnissaa 

• Nuummiit Kapsilinnut pisuttunut aq-
qummut atatillugu unnuisarfeqarnis-
saanik periarfissiuussinissaq 

• qulakkiissallugu tassani allanik 
lejrskoliunngitsumik unnuisarfiunn-
gitsumillu pilersitsisoqannginnissaa 

• nunaminertamut oqartussaassuseq 
Naalakkersuisuniit Kommunalbesty-
relsimut tunniunneqarnissaa, immik-
koortumi nunaannarmut pilersaaru-
siortoqareerneratigut. 

 

§ 2 Nunaannarmut pilersaarusiorfiusoq  

Nunaannarmut pilersaarut nunap assin-
gani 1-imi takutinneqartut killeqartin-
neqarpoq. 

2.1 Nunaannarmut pilersaarusiorfiusoq 41 
ha-itut annertussuseqarpoq. 

 

§ 3 Immikkoortup atorneqarnissaa 

3.1 Nakkutilliisuusimasup illua, B-309, 
ingitserneqassaaq. 

3.2 Toqoraaviusimasoq B279 poortuisarfiu-
simasorlu iluarsaanneqarsinnaapput 
lejrskolimullu ilanngutitinneqarsinnaal-
lutik. 

3.3 Inissisimatitsisarfik B-310 Nuummiit 
Kapisilinnut pisuttunut unnuisarfittut 
atorneqarsinnaavoq.   

 

§ 4 Aqqusinermut aqqusineeqqanut il.il. 
tunngasut. 

4.1 Aqqusineeraq ingerlaartitsivik atuarlugu 
sissamoortoq pigiinnarneqassaaq. 

4.2 Immikkoortumi angalaneq tamarmi 
lejrskolimi ingerlanneqartut eqqarsaati-
galugit pissaaq. 

 

§ 5 Illup annertussusia, inissisimaffia 
silataatalu isikkua 

Sanaartorfissiaq A: 

5.1 Sanaartorfissiaq 3,6 ha-itut annertussu-
seqarpoq.  

5.2 Sanaartorfissiap iluani kommunip inis-
sisimatitsivianik lejrskoliliortoqarsin-
naavoq. 

5.3 Sanaartorfiusoq quleriiunngitsumik sa-
naartorfigineqassaaq aamma 300 kvm-
init annertunerutinneqassanngilaq.   

5.4 Sanaartorfiup iluani quiliortoqarsinnaa-
voq, erfalasulerfiliisoqarsinnaavoq, pu-
jooriviliortoqarsinnaavoq, panersiive-
qarsinnaavoq kiisalu anerasaartarfeqar-
sinnaalluni. 

Tuttuuteqarfiusimasoq: 

5.5 Nakkutilliisuusimasup illua B-309 in-
gitserneqassaaq. 

5.6 Illunik ingitserisoqartillugu ingitsikkat 
allanut akornutaanngitsumik inississor-
neqassapput. 

5.7 Illooreersut taakkulu atortui 2 – 5-imi 
taaneqartut iluarsaanneqarsinnaapput 
lejrskolimullu ilanngutitinneqarsinnaal-
lutik. 

Illooreersut allat:  

5.8 Illunik ingitserisoqartillugu ingitsikkat 
allanut akornutaanngitsumik 
inississorneqassapput. 

5.9 Innaallagissiorfiusimasoq 
ingitserneqarsinnaavoq 
ingitserneqartariaqarlunilu. 

5.10 Illuaraq immikkoortup kitaaniittoq B-
normutaqanngitsoq 
ingitserneqarsinnaavoq 
ingitserneqartariaqarlunilu. 

5.11 Immikkoortup kangiani illu B-
normoqanngitsoq 
ingitserneqarsinnaavoq 
ingitserneqartariaqarlunilu.  

5.12 Tuttunik paarsisut inaat B-295 
ingitserneqarsinnaallunilu 
ingitserneqartariaqarpoq.  

5.13 Inisimatitsisarfioreersoq B-310 taamatut 
itsillugu Nuummiit Kapisilinnut 
pisuttunut unnuisarfittut 
atorneqarsinnaavoq.  

5.14 Unnuisarfimmik pilersitsisoqassappat 
tamanna B-310-p silataatigut ilallugu 
pisinnaavoq. 

 

§ 6  Immikkoortumut tamarmut piuma-
saqaataasut. 

6.1 Nunaminertat sanaartorfiunngitsut sa-
naartornerup nalaani sapinngisamik 
mianerineqassapput. Nuna innarlerne-
qasimatillugu iluarsineqartassaaq. 

6.2 Nunaannarmut pilersaarusiorfiusup ilua 
ungaluneqassanngilaq, tassa ungaloo-
reersut avataani. 

6.3 Immikkoortumi arsaattarfissamut, pinn-
guartarfissamut, ikumaartitsisarfissamut 
allanullu sukisaarsaarutaasinnaasunik, 
annertunngitsunik pilersitsisoqarsinnaa-
voq. 

6.4 Illumik piginnittoq pisussaavoq nuna-
minertap illup eqqaaniittup kusarnar-
tuunissaanik torersuutinnissaanillu. 

 

§ 7 Teknikkikkut atortut  

7.1 Lejrskolimut imermik pilersuineq pis-
saaq immikkoortup kangiani tatsimiit 
aasaanerani attavia atorlugu. 

7.2 Lejrskolimut imeqarfiliortoqartinnagu 
Pinngortitamut Avatangiisinullu Pisor-
taqarfimmut qinnuteqaateqartoqaqqaas-
saaq, Imeqarfissatut isumalluutinik 
mingutsitsinaveersaarnissaq imerine-
qartussamillu imeqarfiliorneq pillugit 
Namminersornerullutik Oqartussat na-
lunaarutaat nr. 9, 15. apriili 1993-
imeersoq malillugu. 

7.3 Nunaannarmut pilersaarusiorfiusumi 
tamarmi sumiiffimmut pilersuinermi 
teknikkikkut atortunik pilersitsisoqar-
sinnaavoq. Sananeqartut inissinneqas-
sapput ilusilerneqarlutillu sanaartukkat 
nunaminertallu sanaartorfiunngitsut eq-
qarsaatigalugit nunamut tulluussarne-
qassapput. 

7.4 Imeq illup qalianeersoq imikorlu illu 
nigorlugu kuuffeqartinneqassapput tassa 
toqqavianut katersuuttussaajunnaarlugu. 
Kuuffeqartitsineq eqqaani illunut, aqqu-
sineeqqanut nunaminertanullu sukisaar-
sarfiusunut akornutaassanngilaq. 

7.5 Lejrskole unnuisarfillu perusuersarfiler-
neqassapput imaartakkanik, aquttarfik 
imaartagaq imai naggorissaatigineqar-
sinnaapput immamulluunniit iginneqas-
sapput allanut avatangiisimulluunniit 
akornutaanngitsumik. 

7.6 Perusuersartarfiup imakui assaanneqas-
sappata taakku sumiiffii nalunaaqutser-

neqassapput allagartamik sumiiffia-
luunniit ungaluneqarluni. 

7.7 Imermik kuutsittakkanik taamaallaat 
perusuersartarfeqartinneqassaaq kuuf-
fimmut pioreersumut attaviliisoqassap-
pat. 

7.8 Generatori quimiitinneqassaaq imalu 
inissisimatinneqassalluni nipiliornera 
sapinngisamik annikillisinneqarluni. 
Kaammattuutigineqarpoq seqernup nu-
kinga atorlugu nukiliortumik (solceller) 
allatulluunniit nukiliuummik atuisoqar-
nissaa 

7.9 Angallatinut talittarfimmik puttasumik 
inissiisoqarsinnaavoq nunap assingani 
2-ni nalunaaqutserneqarsimasumi. 

7.10 Igitakut piginnittumik ikuallanneqarlu-
tilluunniit nassarneqassapput. Ikuallaa-
neq ima pissaaq eqqaani illunut, pin-
ngortitamut imaluunniit najugaqartunut 
allanut navialiffiunngitsumik akornu-
taanngitsumilluuniit. Nuup Kommunea-
ta igitat pillugit malittarisassaa malin-
neqassaaq. 

 

§ 8 Sanaartukkap nutaap atulersinnaa-
neranut piumasaqaatit  

8.1 Illut tamarmik Nuup Kommuneanit su-
liarineqassapput. 

8.2 Illut illuutinut oqartussaasunit atorne-
qarnissaat pillugit akuersisoqarpat aat-
saat atorneqarsinnaalissapput. 

8.3 Atuilinnginnermi aquttarfiit qassit qa-
norlu inissinneqarsimaneri kiisalu imi-
koorutip anartarfiillu Kommunalbesty-
relsimit akuersissutigineqaqqaassapput 
Anartarfiit aamma imermik errortuivi-
kumik anartarfiillu imaanik eqqaaneq 
pillugit Namminersornerullutik Oqar-
tussat nalunaarutaat nr. 27, 17. septem-
bari 1993-imeersoq malillugu. 

